Uned 2
Beth wyt ti eisiau i frecwast?
[Cofier mai’r ffurf ‘isio’ sy’n ymddangos yn llyfr cwrs y gogledd.  Ni nodir yr amrywiadau i gyd yn y canllawiau, felly dylai’r tiwtoriaid sy’n defnyddio’r fersiwn hwnnw gyfeirio at y llyfr cwrs]

Thema’r uned
Bwyd a diod, trafod dymuniadau gydag eisiau
Iaith sy’n codi
Dw i eisiau...


Dw i ddim eisiau...

Wyt ti eisiau...?

Dych chi eisiau...?

Ydw, plis
Nac ydw.  










Dim diolch.
Beth wyt ti eisiau i frecwast?/i ginio?/i de?/i swper?

Dyma ti, cariad.

Mmm!  Blasus/ffein iawn!
Ych-a-fi!


Wyt ti eisiau rhagor?

Un arall?


Bachgen da!/Merch dda! 

Adnoddau i’w paratoi
Cardiau fflach yr eitemau bwyd a diod sy’n codi yng ngeirfa’r uned
Canllaw amseru
Adolygu Uned 1 a mynd dros eirfa Uned 2

15 munud
Bloc 1 a 2





15 munud
Bloc 3






10 munud

Bloc 4 a 5





15 munud

Seiniau’r Gymraeg




20 munud
Deialog





10 munud

Cân






10 munud

Mynd dros y gwaith cartref a geirfa Uned 3

15 munud
Nodiadau

Dyma’r gyntaf o nifer o unedau fydd yn canolbwyntio ar y presennol; dechreuir yn yr uned hon gyda’r person cyntaf a’r ail berson (fi, ti, chi), mewn brawddegau positif, negyddol a gofynnol.  Mae cyrsiau Cymraeg i Oedolion yn dueddol o gyflwyno hoffi cyn eisiau, ond bernir bod yr ail yn fwy defnyddiol mewn sgwrsio dyddiol rhwng rhiant a phlentyn, er enghraifft, yn ystod prydiau bwyd, sef testun yr uned hon.  Un mater y bydd angen i’r tiwtor gadw llygad arno yw’r ffaith nad yw’r gair yn yn rhan o’r gystrawen, sydd yn wahanol i ferfau eraill yn y presennol.  Ni fydd angen tynnu sylw at hyn wrth gyflwyno’r patrymau, oni bai bod rhai o’r myfyrwyr yn ei gynnwys drwy gamsyniad.
Camau

1. Adolygu Uned 1 a mynd dros eirfa Uned 2
Profi cof y dosbarth ar y cyd (gwell peidio â phigo unigolion wrth wneud hyn rhag codi braw neu achosi i rai sydd ddim yn cofio golli hyder); sbardun cyfieithu o’r Saesneg i’r Gymraeg sydd gyflymaf, ond gellir defnyddio eiconau neu gardiau fflach.  Dylid mynd drwy flociau 1-5.  Gyda’r eirfa, defnyddio’r cardiau fflach.
2. Blociau 1 a 2
Esbonio eich bod am ddysgu dweud I want ac I don’t want.  Atgoffa am dw i yng nghyd-destun cyflwyno; wedyn, modelu Dw i eisiau sawl tro heb ddim ar ei ôl; dweud dw – i – eisiau bob gair ar wahân cyn ailadrodd Dw i eisiau sawl tro eto – dosbarth cyfan, wedyn unigolion.  Arddangos rhai esiamplau gyda chardiau fflach (argymhellir y benthyciadau cyfarwydd gyntaf), wedyn drilio.  Cyflwyno Dw i ddim eisiau, gan nodi bod ddim yn mynd rhwng i ac eisiau – drilio hwn.  Ar ôl drilio’r negyddol yn drwyadl, esbonio eich bod am gael brawddeg Dw i eisiau pan fyddwch yn pwyntio bawd i fyny, ac un Dw i ddim eisiau pan fyddwch yn pwyntio bawd i lawr.  Drilio nifer o frawddegau gyda’r cardiau fflach, gan amrywio rhwng y cadarnhaol a’r negyddol.  

Rhoi’r cardiau fflach ar y llawr, neu ar y bwrdd gwyn, er mwyn i bawb eu gweld.  Parau i ddweud wrth ei gilydd beth maen nhw eisiau a beth dyn nhw ddim eisiau, gan ddefnyddio’r lluniau fel sbardun.  Gellir defnyddio taflunydd, ond bod pob llun i’w weld gyda’i gilydd.
3. Bloc 3
Atgoffa o Pwy/Sut wyt ti?/dych chi?, ac esbonio eich bod am ddysgu Do you want...?  Drilio Wyt ti eisiau...? a Dych chi eisiau...?, heb unrhyw eitem fwyd/diod i ddechrau, wedyn disodli gydag eitemau bwyd/diod.  Drilio’r atebion Ydw/Nac ydw yn drwyadl.
Agor y llyfr.  Parau i fynd drwy’r gweithgaredd: rhoi ( a (, a wedyn holi ei gilydd Wyt ti eisiau...?
Ydw.  Dw i eisiau .../Nac ydw.  Dw i ddim eisiau... Angen i’r tiwtor arddangos cyn dechrau.
4. Bloc 4
Cyflwyno’r prydau bwyd: brecwast, cinio, te, swper.  Tynnu sylw at y treiglad, ond osgoi rhoi esboniad manwl, gan y bydd hynny’n codi maes o law.  Os cwblhawyd cam 5 (Rhifo) yn Uned 1, bydd y gair Beth yn gyfarwydd.  Drilio Beth wyt ti eisiau? a Beth dych chi eisiau?
Ymarfer (gweithgaredd asesu) – mynd drwy’r cwestiynau ac arddangos cyn dechrau’r dasg.
5. Bloc 5 – Ymadroddion Defnyddiol
Fwy na thebyg, y ffordd hawsaf o ymdrin â’r rhain yw eu darllen o’r llyfr, gan ei gau a chymell y myfyrwyr i gofio’r ymadroddion heb edrych.  Dylid rhoi pwyslais ar oslef briodol a realistig!

6. Seiniau’r Gymraeg – cytseiniaid 
Mae’r adran gyntaf yn hawdd, gan ei bod yn canolbwyntio ar gytseiniaid a yngenir yr un ffordd yn y Gymraeg a’r Saesneg.  Nod hyn yw tynnu sylw at y ffaith fod llawer o seiniau’r Gymraeg fel rhai’r Saesneg, gan fod cymaint o sôn bod y Gymraeg yn gwbl wahanol.  Ni ddylid treulio mwy na 3-5 munud ar y rhan hon.
Mae’r adran nesaf (ch, dd, ff, ng, ll, ph, rh, th) yn gofyn am sylw mwy trwyadl, gan fod mwyafrif y seiniau’n anghyfarwydd.  Eto, dylai’r tiwtor eu modelu sawl tro cyn i’r myfyrwyr roi cynnig arnynt.  
7. Deialog 
8. Cân, Geirfa, 
Dilyn y drefn arferol. 
Gwaith Cartref
Mynd dros waith cartref Uned 1 ar y cyd (hollbwysig fod y tiwtor yn bwrw golwg gyflym dros lyfrau unigolion er mwyn gweld faint o’r myfyrwyr sydd wedi cwblhau’r tasgau, ac a oes trafferthion difrifol y dylid rhoi sylw iddynt).  Gofyn am adborth ar y gweithgaredd yn y Pecyn.  Gosod Gwaith Cartref Uned 2.
Geirfa Uned 3
sgipio





to skip



rhedeg





to run
chwarae (gêm, pêl-droed, pêl-fasged)
to play (a game, football, basketball)




mynd am dro




to go for a walk
bwyta





to eat








coginio





to cook
yfed





to drink






dawnsio




to dance
siarad ar y ffôn



to speak on the phone




dim byd




nothing


cysgu 





to sleep







gweithio yn y tŷ



to work in the house (at home)



heddiw





today
edrych ar y teledu



to watch television






(y)fory 





tomorrow
· Sgipio, dro, coginio, dawnsio, gweithio – o nid ow ar y diwedd

· Rhedeg – sicrhau rh yn lle r
· Rhedeg, fasged, bwyta, siarad, yfed – ynganu’r llafariad olaf yn llawn
· Bwyta – sylw i’r sain wy

· Yfed – nid yffed

· Gweithio – ei nid ai
· Heddiw – heddi
· Fory sy’n arferol ar lafar, yfory yn ysgrifenedig.  Nodi mai o dan ‘y’ mae’r gair hwn mewn geiriadur.  
